
მოქალაქეთა ცნობიერების ამაღლების მიზნით გამართული ღონისძიებების ჩამონათვალი 

(2020 წლის I კვარტალი) 

 

 შინაგან საქმეთა სამინისტროს საგზაო უსაფრთხოების კამპანიის „მეტი სიცოცხლისთვის“ 

ფარგლებში, სამინისტროს საპატრულო პოლიციის დეპარტამენტის სპეციალურად 

გადამზადებულმა თანამშრომლებმა, 2020 წლის I კვარტალში საგზაო უსაფრთხოების თემაზე 

გაკვეთილები ჩაატარეს თბილისისა და რეგიონების (მცხეთა-მთიანეთი, შიდა ქართლი, ქვემო 

ქართლი)  საჯარო სკოლის 1763 პირველი კლასის მოსწავლისთვის.  

 

 2020 წლის I კვარტალში, მართლწესრიგის ოფიცრებმა საინფორმაციო შეხვედრები გამართეს 

თბილისის 17 სკოლაში. შეხვედრები მიზნად ისახავდა მართლწესრიგის ოფიცრების ფუნქცია-

მოვალეობების გაცნობასა და ახალგაზრდების ცნობიერების ამაღლებას მართლწესრიგისა და 

დანაშაულის პრევენციის კუთხით.   

 

 2020  წლის 9 იანვარს, სამინისტროს ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის თანამშრომელმა, ცენტრალური კრიმინალური 

პოლიციის დეპარტამენტის თანამშრომლებთან ერთად, მონაწილეობა მიიღო თბილისის 

სახელმწიფო უნივერსიტეტში გამართულ საინფორმაციო ხასიათის შეხვედრაში 

მაგისტრატურის საფეხურის სტუდენტებთან, თემაზე - ტრეფიკინგის გამოძიების 

სპეციფიკასთან დაკავშირებით, ასევე საინფორმაციო კამპანიებზე, სამომავლო გეგმებზე 

და სხვადასხვა უწყებებთან თანამშრომლობის მნიშვნელობაზე. 

 

 2020 წლის 11 იანვარს, სამინისტროს ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის წარმომადგენლებმა სამუშაო შეხვედრა 

გამართეს სამინისტროს კახეთის პოლიციის დეპარტამენტში. ღონისძიება პოლიციის 

თანამშრომელთა ცნობიერების ამაღლებას ისახავდა მიზნად და მონაწილეებმა 

კონკრეტულ მაგალითებზე დაყრდნობით იმსჯელეს კახეთის რეგიონში გამოძიებისა და 

სამართალწარმოების პროცესში არსებულ გამოწვევებზე, ტენდენციებსა და 

პრობლემების გადაჭრის გზებზე. სამინისტროში მიმდინარე საგამოძიებო რეფორმის 

წარმატებით განხორციელებისა და გამოძიების ხარისხის ამაღლების მიზნით, 

მნიშვნელოვანია უწყების შიგნით გამოძიების ხარისხის კონტროლის ეფექტიანი 

მექანიზმის არსებობა, რომელიც გამოძიების ხარვეზების იდენტიფიცირებასა და მათ 

დროულად აღმოფხვრას უზრუნველყოფს. 

 

 2020 წლის 30 იანვარს, სამინისტროს ადამიანის უფლებათა დაცვისა და გამოძიების 

ხარისხის მონიტორინგის თანამშრომლებმა დისკრიმინაციული ნიშნით ჩადენილ 

დანაშაულთა გამოძიების თემაზე კასკადური ტრენინგების ჩატარება დაიწყეს. 

ღონისძიებას ესწრებოდნენ საქართველოში ევროპის საბჭოს ოფისისა და მიგრაციის 



პოლიტიკის განვითარების საერთაშორისო ცენტრის წარმომადგენლები, რომლებიც 

პროექტის მხარდამჭერები არიან.  სამინისტროს თანამშრომლებთან მსგავსი შეხვედრების 

მიზანი დისკრიმინაციული მოტივით ჩადენილი დანაშაულების გამოძიებასთან 

დაკავშირებით სამართალდამცავთა შესაძლებლობების გაძლიერება და  

საზოგადოებრივი ცნობიერების ამაღლებაა. 
 

 2020 წლის 22 თებერვალს, სამინისტროს ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის თანამშრომლებმა, ევროპის საბჭოს 

საქართველოს ოფისისა და სამინისტროს შიდა ქართლის პოლიციის დეპარტამენტის 

წარმომადგენლებთან ერთად, გორის Nხუთი საჯარო სკოლის მოსწავლეებთან 

საინფორმაციო შეხვედრა გამართეს. 

სამინისტროს ადამიანის უფლებათა დაცვისა და გამოძიების ხარისხის მონიტორინგის 

დეპარტამენტის თანამშრომლებმა არასრულწლოვნებს ინფორმაცია მიაწოდეს 

ძალადობისა და ოჯახში ძალადობის საკითხებზე, გენდერული თანასწორობის 

მნიშვნელობაზე, ნაადრევ ქორწინებასთან დაკავშირებულ დანაშაულებზე, ქორწინების 

იძულებაზე, ბულინგზე, მის უარყოფით გავლენებსა და მისგან თავის დაცვის 

საშუალებებზე. აღნიშნული ღონისძიება ევროპის საბჭოს საქართველოს ოფისისა და 

სამინისტროს პროექტის - "არასრულწლოვან და ზრდასრულ თავისუფლებააღკვეთილ 

პირთა მხარდაჭერა" - ფარგლებში გაიმართა. 

 

 2020 წლის 25 თებერვალი, სამინისტროს ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის თანამშრომლებმა კერძო სკოლაში „პრომეთე“ 

ჩაატარეს შეხვედრები მე-8 კლასის მოსწავლეებთან თემებზე: კიბერუსაფრთხოება, 

ზოგადი უსაფრთხოება, პოლიციელის ვალდებულებები. შეხვედრის მიზანს 

წარმოადგენდა მოზარდებს შორის დანაშაულის პრევენცია, მათი სამართლებრივი 

ცნობიერების ამაღლება და საზოგადოებაზე ორიენტირებული საპოლიციო საქმიანობის 

მიდგომებისა და ღირებულებების დანერგვა. 

 

 2020 წლის 25 თებერვალს, სამინისტროს ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის და არასამთავრობო ორგანიზაციის "საფარი" 

წარმომადგენლებმა შეხვედრა გამართეს სამინისტროს კახეთის პოლიციის 

დეპარტამენტის თანამშრომლებთან. შეხვედრის მონაწილეებმა განიხილეს ქალთა 

მიმართ და ოჯახში ძალადობის, სექსუალური შევიწროების, დისკრიმინაციული ნიშნით 

ჩადენილი დანაშაულების, ადევნებისა და ქორწინების იძულების საქმეების გამოძიების 

სპეციფიკა, ასევე, ბავშვთა მიმართ და გენდერული ნიშნით ჩადენილი ძალადობის 

დროს პოლიციელთა მხრიდან გამოსაყენებელი დაცვის მექანიზმების აუცილებლობა და 

მნიშვნელობა. შეხვედრის მიზანი იყო გამომძიებელთა ცნობიერების ამაღლება 

ზემოხსენებულ საკითხებთან დაკავშირებით, რაც ხელს შეუწყობს აღნიშნული 

დანაშაულების ეფექტიან გამოძიებას. 

 



 2020 წლის 27 თებერვალი - 1 მარტს,  სამინისტროს  ადამიანის უფლებათა დაცვისა და 

გამოძიების ხარისხის მონიტორინგის დეპარტამენტის თანამშრომლების მონაწილეობით, 

ორგანიზაცია ''PH International'', ამერიკის შეერთებული შტატების სახელმწიფო 

დეპარტამენტის ანტინარკოტიკულ და სამართალდამცავ ორგანოებთან ურთიერთობის 

ბიუროს (INL) მხარდაჭერით პროექტი „სკოლის, საზოგადოებისა და პოლიციის 

თანამშრომლობის პროგრამა"-ს ფარგლებში ჩატარდა ტრენინგი სასტუმროში "ბორჯომი-

ლიკანი" პარტნიორი სკოლების პედაგოგებისა და სამართალდამცავებისთვის, 

"სამართლებრივი კულტურის" საგაკვეთილო კურსის დანერგვის მიზნით. პროგრამის 

მიზანია მოზარდებს შორის დანაშაულის პრევენცია, მათი სამართლებრივი 

ცნობიერების ამაღლება, სკოლის, საზოგადოებისა და სამართალდამცავი 

სტრუქტურების თანამშრომლობის ხელშეწყობა, და საზოგადოებაზე ორიენტირებული 

საპოლიციო საქმიანობის მიდგომებისა და ღირებულებების დანერგვა. ტრენინგში 

მონაწილეობას იღებდნენ კახეთის, ქვემო ქართლის, სამეგრელოს, იმერეთის, სამცხისა 

და შიდა ქართლის საჯარო სკოლის პედაგოგები და სამართალდამცავები. 

 

 2020 წლის 7 მარტს, სამინისტროს ადამიანის უფლებათა დაცვის და გამოძიების 

ხარისხის მონიტორინგის დეპარტამენტის თანამშრომლებმა შეხვედრა გამართეს 

სამინისტროს სამცხე-ჯავახეთის პოლიციის დეპარტამენტის თანამშრომლებთან. 

ღონისძიება პოლიციის თანამშრომელთა ცნობიერების ამაღლებას ისახავდა მიზნად და 

მონაწილეებმა კონკრეტულ მაგალითებზე დაყრდნობით იმსჯელეს სამცხე-ჯავახეთის 

რეგიონში გამოძიებისა და სამართალწარმოების პროცესში არსებულ გამოწვევებზე, 

ტენდენციებსა და პრობლემების გადაჭრის გზებზე. სამინისტროში მიმდინარე 

საგამოძიებო რეფორმის წარმატებით განხორციელებისა და გამოძიების ხარისხის 

ამაღლების მიზნით, მნიშვნელოვანია უწყების შიგნით გამოძიების ხარისხის 

კონტროლის ეფექტიანი მექანიზმის არსებობა, რომელიც გამოძიების ხარვეზების 

იდენტიფიცირებასა და მათ დროულად აღმოფხვრას უზრუნველყოფს. 

 

 2020 წლის 30 მარტს, სამინისტროს ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის თანამშრომლების მონაწილეობით ჩატარდა 

ონლაინ შეხვედრა 7 საჯარო სკოლის პედაგოგებსა და ადმინისტრაციასთან თემაზე - 

ნაადრევი ქორწინება. ონლაინ შეხვედრის მიზანს წარმოადგენდა დანაშაულის 

პრევენცია, სკოლების სამართლებრივი ცნობიერების ამაღლება და სკოლის როლის 

ხაზგასმა ნაადრევი ქორწინების პრევენციაში. 

 

 საანგარიშო პერიოდში სამინისტროს  ადამიანის უფლებათა დაცვისა და გამოძიების 

ხარისხის მონიტორინგის დეპარტამენტის თანამშრომლებმა მონაწილეობა მიიღეს 

ათამდე სატელევიზიო გადაცემაში, თემებზე: ფემიციდი, ძალადობა ქალებზე, ელექტრო 

სამაჯურები. გადაცემაში მონაწილეობა საინფორმაციო ხასიათს ატარებდა და მიზნად 

ისახავდა მოსახლეობის ცნობიერების ამაღლებას. 

 



 სამინისტროს სსიპ - საზოგადოებრივი უსაფრთხოების მართვის ცენტრის ,,112“ დღე  

 საინფორმაციო გაკვეთილები სკოლებში - „112“-ის ოპერატორმა, გადაუდებელი 

დახმარების ნომრის შესახებ, ინტერაქტიული გაკვეთილი ჩაატარა.  ძირითადი თემები იყო: 

რა დროს უნდა დარეკონ ბავშვებმა „112“-ზე, რას ნიშნავს გადაუდებელი შემთხვევა, ცრუ და 

გართობის მიზნით დარეკვის შემთხვევაში რა სანქციებია გათვალისწინებული.  

 

 საინფორმაციო კამპანია სოციალურ მედიაში - სპეციალურად აღნიშნული დღისთვის 

მომზადდა ვიდეოები. მომიჯნავე სამსახურის თანამშრომლები „112“-ის შესახებ საუბრობენ 

და მოქალაქეებს მოუწოდებენ ითანამშრომლონ „112“-ის ოპერატორთან და არ დარეკონ 

გართობის მიზნით. გადაუდებელი შემთხვევა, რა ნომერზე უნდა დარეკონ ასეთი შემთხვევების 

დროს და როგორ უნდა ითანამშრომლონ ოპერატორთან. მოზარდები ასევე ეცნობიან ყველაზე 

მნიშვნელოვან ინფორმაციას, თუ რას ნიშნავს არამიზნობრივი ზარი და ცრუ გამოძახება და რა 

სანქციებია გათვალისწინებული მათი განხორციელების დროს. 

 სამინისტროს სახელმწიფო საქვეუწყებო დაწესებულება - საქართველოს სასაზღვრო პოლიციის 

უფროსის საინფორმაციო შეხვედრა თავდაცვის ინსტიტუციური აღმშენებლობის სკოლაში (DIBS) 

შავი ზღვის უსაფრთხოების თემაზე. სასაზღვრო პოლიციის უფროსმა მსმენელებს რეგიონში 

უსაფრთხოებასთან დაკავშირებით არსებული საკითხები და ამ მიმართულებით საქართველოს 

სანაპირო დაცვის როლი და მნიშვნელობა გააცნო. ასევე, ნატოსა და საქართველოს წარმატებული 

საზღვაო თანამშრომლობის შესახებაც ისაუბრა. შეხვედრას საქართველოს თავდაცვის სამინისტროს, 

საქართველოს შინაგან საქმეთა სამინისტროს, თავდაცვის ძალების, უსაფრთხოების სექტორის და 

სხვადასხვა ქვეყნის წარმომადგენლები ესწრებოდნენ. 

 

 სამინისტროს სახელმწიფო საქვეუწყებო დაწესებულება - საქართველოს სასაზღვრო პოლიციის 

სანაპირო დაცვის დეპარტამენტის წარმომადგენლის საინფორმაციო შეხვედრა რეგიონული მედიის 

წარმომადგენლებთან საქართველოს საგარეო საქმეთა სამინისტროს ნატოსა და ევროკავშირის 

შესახებ საინფორმაციო ცენტრში. შეხვედრის თემა შავი ზღვის უსაფრთხოება იყო. სანაპირო დაცვის 

წარმომადგენელმა მსმენელებთან შავი ზღვის უსაფრთხოების თემებზე, საქართველოს სანაპირო 

დაცვის ამოცანებზე, მიზნებსა და გეგმებზე ისაუბრა.  

 

 

 

 


